
Het verhaal van Ádám en Anna

Ádám en Anna, broer en suske, hearre ta de Hongaarske 
minderheid út Transsylvaanje, in histoaryske regio yn Roemenië. 

Ádám hat yn it doarp, dêr ‘ t er wennet, de kâns hân om yn de 
ierdrykskundeles op de basisskoalle yn syn memmetaal te learen 
oer de wrâld. Mar no ‘ t er meikoarten nei de middelbere skoal-
le giet, stean syn heit en mem foar in drege kar: of Ádám sil alle 
dagen tweintich kilometer nei de stêd ta reizgje moatte, dêr ‘ t it 
ûnderwiis yn syn memmetaal jûn wurdt, of hy bliuwt yn it doarp en 
giet fierder op in Roemeenske skoalle.

Foar syn suske Anna, dy ‘ t foar it earst nei de basisskoalle giet, is 
de kar noch helte slimmer: as it minimale tal learlingen yn de klas-
se net helle wurdt, sil der op skoalle yn it doarp gjin earste klasse 
mear yn it Hongaarsk jûn wurde. Jonge bern sille dan de lange reis 
nei de Hongaarske skoalle fierderop meitsje moatte, of se sil nei de 
Roemeenske skoalle ta gean, dêr ‘ t se net de mooglikheid hawwe 
sil om har eigen taal goed lêze of skriuwe te learen.



aaks kenne jo mear fan sokke 
ferhalen út oare EU-lidsteaten. 
De memmetaal is in essinsjeel 
ûnderdiel foar it behâld fan de 
identiteit en de skoalle spilet, 
njonken de famylje, in tige 
wichtige rol by de ûntwikke-
ling fan bern. As it de mooglik-
heid om de memmetaal goed 
te learen weinommen wurdt, 
liedt dat ta in fersterke assimi-
laasje fan bern mei in minder-
heidseftergrûn.

Hoewol ‘ t Europa’s kulturele rykdom basearre 
is op it taalkundige en kulturele ferskaat lûkt it 
hjoeddeiske taal- en kultuerbelied faak de of-
fisjele talen fan de lidsteaten foar. It is dêrom 
nedich om yn aksje te kommen. De EU en de 
lidsteaten moatte geunstige betingsten skep-
pe, sadat taalkundige en kulturele ferskaat tiere 
kin. De EU moat de marzjinalisaasje fan guon 
minderheden foarkomme.

US 
OPLOSSING:

Wy dogge in berop op de EU om mei in 
oanbefelling te kommen dêr ’ t de EU 
yn fêststelt wat de bêste metoaden 
binne om kultureel en taalkundich fers-
kaat te beskermjen en te befoarderjen, 
benammen foar de beskerming fan it 
brûken fan regionale en minderheidsta-
len op it mêd fan it iepenbier bestjoer, 
oerheidstsjinsten, ûnderwiis, kultuer, 
by de rjochterlike macht, yn de media, 
sûnenssoarch, yn it bedriuwslibben en 
konsumintebeskerming. 
Fierder moatte alle kritearia dy ‘ t regio-
nale en minderheidstalen fan EU subsy-
dzje útslute, ôfskaft wurde yn de nije 
generaasje programma’s foar ûnderwiis, 
training, jongerein en kultuer.



Teken de petysje en feroarje Europa 
yn in kontinint dêr ‘ t elkenien dy ‘ t 
ta in nasjonale minderheid of taal-
minderheid heart him thús fiele kin.

TEKEN DE PETYSJE!

